
ТАҚРИЗ
ба фишурдаи диссертатсияи Ризоева Парвина Сӯҳробовна дар мавзуи 
«Абумузаффари Абевардӣ ва ҷойгоҳи ӯ дар таҳаввули адабиёти 
арабизабон (асрҳои Х1-ХП)» диссертатсия барои дарёфти дараҷаи 
илмии номзади илми филология аз рӯйи ихтисоси 10.01.03 - Адабиёти 
халқҳои кишварҳои хориҷии Аврупо, Осиё, Африқо, сокинони бумии 
Амрико ва Австралия (адабиёти араб)

Дар даврони Истиқлоли Тоҷикистон бо ибтикори як 
гурӯҳадабпажӯҳони ховаршиноси тоҷик давраи арабизабонии 
адабиёти форсии тоҷикӣ мавриди омӯзишу таҳқиқи пайгирона ва 
ҷиддӣ қарор гирифта, бо итминон метавон гуфт, ки он ҳамчун як 
самти алоҳида ва мустақили адабиётшиносии муосири тоҷик дар ҳоли 
шаклгирӣ ва таҳаввул мебошад.

Рисолаи Ризоева Парвина Суҳробовна бо номи «Абумузаффари 
Абевардӣ ва ҷойгоҳи ӯ дар таҳаввули адабиёти арабизабони форсу 
тоҷик (асрҳои Х1-ХП)» барои муайян намудани масъалаҳои 
камомӯхтаи адабиёти арабизабони асрҳои Х1-ХП аҳаммияти вижа 
дорад.

Бино бар фишурдаи диссертатсия он аз муқаддима, се боб, ёздаҳ 
фасл, хулоса ва китобнома иборат буда, аз 178 саҳифа иборат аст.

Бояд гуфт, ки дар адабиётшиносии тоҷик аҳволу осори шоиру 
олими маъруфи адабиёти арабизабони нимаи дуюми садаи XI ва 
ибтидои садаи XII Абумузаффари Абевардӣ ҳамчун таҳқиқи ҷудогона 
мавриди омӯзиш қарор нагирифтааст, ки ба интихоби дурусти мавзӯъ 
далолат дорад.

Ба андешаи баъзе аз донишмандон дар қаламрави ҳукумати 
салҷуқиён, ки ба равнақи адабиёт нисбатан камтар рағбат доштанд, 
ин давраро, “оғози марҳилаи таназзули адабӣ” (рисола, 15) 
номидаанд.

Вале сарфи назар аз ин, зуҳури шуарои барҷастаи арабисарои 
эронинажод, ба мисли Абумузаффари Абевардӣ (ваф. 507/1113), 
Туғроии Исфаҳонӣ (ваф. 515/1121), Носиҳуддини Арраҷонӣ (ваф. 
544/1150) худ далели он аст, ки адабиёти арабизабон дар ин минтақа 
ҳанӯз нуфузи худро гум накардааст.

Дар натиҷаи таҳқиқи адабиёти арабизабони нимаи дуюми асри 
XI ва асри XII ба муаллиф муяссар шудааст, ки ному насаб, алқоби 
шоирӣ, тахаллуси шоир, соли таваллуди ӯро тибқи сарчашмаҳои дасти 
аввал ва таҳлилу баррасии онҳо, аз қабили Муъҷаму-л-удабо”-и Ёқути 
Ҳамавӣ, “Вафаёту-л-аъён”-и Ибни Халликон, “ал-Ансобу-л- 
муттафиқа”-и Ибни Асқалонӣ ва ғ. муқаррар ва муайян намояд. Дар

натиҷаи омӯзиш ба хулоса расидааст, ки гунаи дуруст ва комили ному 
насаби шоир, бино ба шаҳодати соҳиби китоби “Муъҷаму-с-сафар” 
чунин аст: «Абумузаффар Муҳаммад ибни Абулаббос Аҳмад ибни 
Муҳаммад ибни Абулаббос Аҳмад ибни Исҳоқ ибни Абулаббос Имом 
Муҳаммад ибни Исҳоқ ибни Ҳасан ибни Мансур ибни Муовия ал- 
Асғар ибни Муҳаммад ибни Абулаббос, Усмон ал-Манкуб ибни 
Анбаса ал-Асғар ибни Утба ал-Ашроф ибни Усмон ибни Анбаса ибни 
Абусуфён [рисола, с. 26]. Аксари сарчашмаҳои муътабар ҳамин 
қаринаро саҳеҳ муаррифӣ кардаанд.

Абумузаффари Абевардӣ аз чеҳраҳои барҷастаи замони худ 
буда, ҳамчун шоири тавоно аз ҷониби ҳамасрони худ эътироф 
шудааст. Соҳиби тазкираи муътабари “Харидату-л-қаср ва ҷаридату-л- 
аср” ӯро бо лақабҳои ифтихории “Афзалуддавла” ва “Тоҷи Хуросон” 
ёд кардааст. Донишманди муосири араб Умар ал-Асъад шеъри воло 
ва ҳунари баланди шоирии Абевардиро ба назар гирифта, ӯро “ал- 
Мутанаббӣ ас-сағир” эътироф кардааст (рисола. с 6), ки бесабаб нест. 
Шеъри Абевардӣ бо сабки суннатии шеъри тозӣ таълиф шуда, бо 
забони равони арабӣ ва маъонии латифу бикр дар замони худ 
иштиҳор дошт.

Дар рисола диссертант бо ҷустуҷӯҳои пайгирона ва ҳадафманд, 
гирдоварии зиёди маводи илмию адабӣ, нусхашиносии девонҳои шоир 
тавонистааст, ки таҳлилу баррасии мавзуъоти фаннии шеъри 
Абумузаффари Абевардиро, бавижа мадҳ, фахр, васфия, тағаззул, 
марсия, андарз ва шиква пардозад ва, муҳимтар аз ҳама, ҷойгоҳи 
шеъри шоирро дар адабиёти арабизабони давраи салҷуқиён ба таври 
илмӣ анҷом диҳад.

Мазмун ва муҳтавои автореферат, ки бо ду забон: тоҷикӣ ва русӣ 
нигошта шудаааст, бо диссертатсия мувофиқат дошта, мундариҷаи 
корро инъикос мекунад. Мақолаҳои муаллиф ба муқаррароти КОА 
Тоҷикистон ҷавобгӯ буда, бо муҳтаво ва мазмуну мундариҷаи умумии 
диссертатсия комилан алоқамандӣ доранд.

Бо вуҷуди ин, дар диссертатсия бархе камбуду норасоиҳое низ ба 
мушоҳида мерасанд, ки ба эътибор гирифтани онҳо, ба назари мо, 
боиси боз ҳам афзудани арзиши илмии тадқиқоти унвонҷӯ мегарданд:

1. Азбаски маводи аксари тазкираҳои форсӣ ва арабӣ пур аз 
муболиғаву тавсифҳои зиёд аст, ба диссертант зарур аст, ки аз миёни 
маълумоти зиёд ҷойгоҳи шоирро дар адабиёти арабизабони асри ХП 
ба таври дақиқ муқаррар намояд.

2. Дар рисола мавҷудияти ғалату иштибоҳоти фанниву имлоӣ 
гоҳ-гоҳе ба чашм мерасанд, ки рафъи онҳо арзиш ва аҳаммияти илмии 
рисоларо баланд мебардорад.

Албатта, эродҳои мазкур ҷузъӣ ва ислоҳпазир буда, ҳаргиз 
арзиш ва аҳаммияти илмиву амалии диссертатсии Ризоева Парвина 
Суҳробовнаро коҳиш намедиҳанд. Диссертатсияи Ризоева Парвина 
Суҳробовна дар мавзӯи «Абумузаффари Абевардӣ ва ҷойгоҳи ӯ дар 
таҳаввули адабиёти арабизабони форсу тоҷик (асрҳои Х1-ХП)» 
тадқиқоти пурра анҷомёфтаи илмӣ ба ҳисоб рафта, он ба талаботи 
бандҳои 31-35-и Тартиби додани дараҷаҳои илмӣ, ки бо Қарори 
Ҳукумати Ҷумҳурии Тоҷикистон аз 30-уми июни соли 2021, таҳти 
№267 тасдиқ шудааст, мувофиқ буда, муаллифи он барои дарёфти 
дараҷаи илмии номзади илми филология аз рӯйи ихтисоси 10.01.03 - 
Адабиёти кишварҳои хориҷии Аврупо, Осиё, Африқо, сокинони 
бумии Амрико ва Австралия (адабиёти араб) сазовор мебошад.

Муқарризи ғайрирасмӣ:
доктори илми филология, сарходими
илмии шуъбаи таърихи адабиёти 
Институти забон ва адабиёти 
ба номи Абӯабдуллоҳи Рӯдакии АМИ 

«23 » январи соли 2023.
Юсуфов У. А.

Суроға: 734025, Ҷумҳурии Тоҷикистон, 
шаҳри Душанбе, кӯчаи Н. Ҳувайдуллоев 274, ҳ. 47. 

Тел: (+992) 91-904-55-75
Е-таП: пн8Ып74@таП.ги

Имзои Юсуфов У. А. -ро тасдиқ мекунамгддт^ 
Г и И л

Адабиёти ба номи Абӯабдуллоҳи
Рӯдакии АМИТ

«23» январи соли 2023.
«/■ Нарзиқулова Ҳ.

ШУЫэА

Суроға: 734025, Ҷумҳурии Тоҷикистон,
шаҳри Душанбе, хиёбони Рудаки, 21, 
тел: (+992) 221-70-30
Е-таП: уғуум л/аЛ)

